
三部律抄一卷 

作法事不犯别□□□□□□□□□□□□□□□□□□□□四□竖[标*寸]

相。令一人□□□□□□□□□□□□□一切僧尽集结界则成就。后作羯

磨。尽不□□□□□□□□□□□□□至一肘应留中间。更竖四[标*寸]为作

大界内相□□□□□□□□□□□□□外相三周一切僧尽集。作法同上。若

未结不失□□□□□□□□□□□□□结不失衣界竟无有掷石所及处自然也

□□□□□□□□□□□□□自然界乃至是盗处自然界□□□□落二界有别

是□□□□□□答曰。此人看文生思议不熟。何以知然。十诵律成文比丘问

佛。于无僧坊聚落中住。初僧坊未结界。白佛应几许。佛言。随聚洛界是僧

坊界。元聚落空处初作僧坊未结界。应几许方一拘卢舍。是中诸比丘不应别

作布萨羯磨得罪。欲论界处处义通不局一处。如别众食界作法事并盗处用无

局也 问曰。六十三步内结界一切处可得成就不 答曰。如先说非一切处用

皆成。唯明极大村。众僧难集故开听。若小村僧可集处作法成结界。若界不

成。于中受戒并一切羯磨亦皆不成 问曰。僧祇律但噵成。邑聚落相去七庵

婆罗树外异众相见不妨法事。云何得知是大村也 答曰。经文广习诸异论遍

知智者。意若偏执则生患增。或若依十诵律。聚落界内外尽集故。证知僧祇

是大村也 问曰。何故结不失衣界。独言除外界也 答曰。本阿练若处住在

聚落安衣生患。是故除也。下至四周名为村界。齐辟外五卷以来名为村外界

也。初结不失衣界。若无村者应言除村也。结不失衣界竟遍大界上。若有村

者当村处无不失衣界。后村移去时应更结界不失衣界也 问曰。比丘比丘尼

受大戒时。于大僧戒场上更不结界。作法成不 答曰。不成受戒。所以者

何。僧尼界各别。不相摄故不成也 问曰。结界时余人变根作比丘比丘尼。

此事云何 答曰。十诵云。比丘结界时余人变根作比丘尼。羯磨人不变根。

名大僧界 问曰。比丘结界时羯磨人变根作比丘尼。为谁界 答曰。十诵

云。羯磨人变根。余人不变。即名比丘尼。界时亦如是。 

三部律布萨品第四 

僧祇曰。布萨有二种。一者十四日。二者十五日。十四日名小布萨。十五日

名大布萨。一岁大布萨有十八。小布萨有六。都并有二十四布萨。中间布萨

者。比丘鬪诤中间未和合。应作单白羯磨。非时说戒。前过后未至。故名中

间布萨 四分曰。广略十五种布萨。皆因八难事远近。远唱僧常闻。唱僧常

闻。要先作单白羯磨竟。然后唱僧常闻。初十五种说戒者。说戒序已。余者

常闻。第四序乃至二不定已。余者僧常闻。第五说序乃至三十事已。余者僧

常闻。第二五种说戒者。说序四事已。余者僧常闻。第二说序四事十三已。

余者僧常闻。第三说序乃至二不定已。余者僧常闻。第四说序乃至三十事

已。余者僧常闻。第五说序乃至九十已。余者僧常闻。第三五种说戒者。说

序四事十三已。余者僧常闻。第二说序乃至二不定已。余者僧常闻。第三说

序乃至三十事已。余者僧常闻。第四说序乃至九十已。余者僧常闻。第说序

乃至提舍尼已。余者僧常闻。是名十五种说戒 问曰。比丘尼得听戒不 答

曰。比丘。答曰。四分曰。比丘说时比丘尼不应听 问曰。若人犯突吉罗罪

得听戒不 答曰。四分曰。不得听戒亦不得作诵戒人 四分曰。犯四畏。若

有如是男子来。被发着黑衣。持刀至大众中。作如是言。我作极大重恶断头

罪。随汝等所喜我当作。时大众人即捉缚。打恶声鼓为现死相。顺路唱令从

右门出至杀处杀之。如是比丘尼波罗夷法中生大恐畏。如是念。若未犯波罗

夷终已不犯。若犯都无覆藏。发心如法忏悔。此是第一犯畏。有如是男子。

被发着黑衣。持牟梢刀至大众中。作如是言。我作恶不善。随众人所喜我当

作。时众人即夺取梢刀打之。驱出右门。如是比丘尼于僧残法中生大恐畏作

念。若犯僧残终不犯。若已犯寻即忏悔。此是第二犯畏。有如是男子。被发

着黑衣。持杖至大众中。作如是言。我犯恶不善。随众人所喜我当作。时众

人夺取杖打之。驱出右门。如是比丘尼于波逸提法中生大恐畏。若未犯终不

犯。若犯寻即忏悔。此是第三犯畏。有如是男子。被发着黑衣。至大众中。

举手作如是言。我作恶不善。随众人所喜我当作。时众人种种呵啧。驱出右

门。如是比丘尼于波罗提提舍尼法中生大恐畏。若未犯终不犯。若犯寻忏

悔。此是第四犯畏。有如是男子。被发着黑衣。至大众中。合掌作如是言。

我作恶不善。随众人所喜我当作。说戒时应知。更与说戒不更与说戒。或曰

不同或客比丘尼旧比丘少。或客比丘少旧比丘尼。应知与清净。客比丘有

罪。旧比丘有罪。当如是知。 

三部律安居品第五 

四分曰。五种持律。一诵戒序乃至三十事。是初持律。第二诵戒至九十事。

第三广说大僧戒本。第四广诵二部毘尼。第五诵一切毘尼。是中春冬应依止

四种律师住。不依突吉罗。夏安居时应依第五律住。若不依者得波逸提罪 

四分曰。安居有二种。一前安居。二后安居。四月十六日名安居后安居。除

此二者余者名中间安居时。当白所依人言。我某甲聚。某甲僧伽蓝。某甲房

前。三月夏安居。房舍破修治故。如是三说。前安居人七月十五日自恣。后

安居人八月十五日自恣。润四月者前安居人百二十满。润五月者后安居人俱

百二十日满。润七月者后安居人百二十日满 十诵曰。要盈月十五日布萨者

得前安居。不及者后安居 四分曰。但从及四月十五日明相未出到住处成前

安居 四分曰。若为三宝事不待请唤。得受七日十五日一月。余事要有请唤

得成受曰。若无请唤虽受不成 十诵曰。为三宝事及请唤因缘得受七日三十

九夜 僧祇曰。要为三事得受。事讫当还。事讫当还。亦缓亦急。亦缓者若

事不讫。虽复过夏。不还得夏无罪。急者若事一日讫应即日还。若为私缘而

不还者违限。破夏故言急也 问曰。何故三部律明受曰不同 答曰。此是制

戒渐开次第。初开七日。次开十五日。乃至一月。事不讫听受三十九夜。犹

故不讫听受。事讫当还。此皆随事远近。但本出律人分此受日法安置三部。

故相□为异 问曰。何故要为三宝事得受。事讫当还。余事不听 答曰。三

宝事重故得受。事讫当还。余缘轻故不得 问。有人言。初安居时若不受七

日。误行出界。破夏事云何 答曰。此人不善毘尼。所以者何。圣制安居。

要径宿破夏。云何暂出而言破也。若初安居时未因缘。虽受七日不成后。若

有缘更不受日出界。径宿破夏 问曰。有言为三衣故得七日出界乞索。成受

日不 答曰。此非受日因缘。虽受不成。犹故破夏 问曰。有人言。四分

云。得重受七日。此法何 答曰。此人思文不审。所以者何。四分但言最后

受七日者。夏将欲满正有七日。在有缘复行听受七日出界。至七月十五日。

若来若来明不破夏。非谓重受也问曰。若人为治生言为僧。或七日乃至事讫

当还。复与僧少物成受日不 答曰。不成。所以者何。此人实为私已治。假

言僧交犯忘语罪。假令治生所得物尽同与僧。犹故破夏。况复少物 问曰。

比丘尼安居中得受七日。过受七日不 答曰。僧祇言。比丘尼无羯磨受日。

四分明比丘尼为三宝事得受七日法 问曰。比丘尼云何依大僧安居 答曰。

僧祇明。初依大僧安居。后大僧若死若罢道尽不得移夏。若百二十里有大僧

寺。应通结界。十五日一往请教授也 问曰。有言破安居者得夏但无福。此

事云何 答曰。此人不善思量。所以者何。若人恶心夏坐未舍要心来。虽未

得夏此人得福。自违要心之后破夏得罪 问曰。后安居人倍日不满。为得夏

不 答曰。不。所以者何。四分云。倍日不满不得数夏 问曰。更以何义知

破夏人不得夏 答曰。四分明。二同夏。小者前安居。大者后安居。七月十

五日自恣竟。小者得臈。先大者倍日未满。故不得夏。应一月在小者下坐。

倍日满还得在上。倍日未满不数夏。何况故破而得夏也 问曰。若人破夏。

倍夏不满。及不坐夏。人为得何罪 答曰。此人破夏义同。若人自破夏而坐

他上。受他礼拜。得罪无量。若檀越持物施与上坐时。此人独受计钱犯重。

破夏人有过失。一为诸佛所呵啧。三破夏。四得罪无量。五不得受功德衣。

六不得放舍五事。七不得摄施。八不得安居衣物。九恶名流布。十者后生悔

死入地狱。 

三部律自恣品第六 

四分明。前安居人应七月十五日自恣。后安居人八月十五日自恣。中间安居

人从后安居人自恣竟倍日满去。比丘十四日自恣。比丘尼十五日自恣。五人

应广自恣。四人三人二人对手自恣。一人心念自恣。自恣时应二人。不得一

人三人。不得行行头。安自恣人如益食。当差内备五德人为僧。自恣五德。

不随受。不随瞋。不痴。应知自恣。不应自恣。是名五德人。应作单白羯

磨。和众已然后自恣。一人在上坐前胡跪合掌。上坐前自恣竟复坐应说。汝

是次第乃至下头 四分比丘尼于七月十五日应差二人解法。比丘尼为僧作伴

往大僧中。请应曲身低头合掌。作如是说。比丘尼僧夏安居竟。比丘尼说三

事自恣。见闻疑。大德慈愍语我。我若见罪。当如法忏悔。如是三说竟。往

尼寺内僧即差上伴尼作自恣人 问曰。自恣何故但差二人。不差三人 答

曰。一人为僧所差。即是僧伴得举余人罪。若此人有罪无人举。故须差二

人。不得一也。举罪时人人别说不得。故不须三人也 问曰。有人言。自恣

是解夏法。或言。放舍法。何者是也 答曰。如上所论。皆从情而说。非是

理解。所以者何。自恣若是解夏法者。便应失夏。何以故。本结今解应失

也。自恣若放舍法者。七月十五日亦应放舍。无以放舍故不应。至十六日如

放舍也 问曰。自恣若非解夏。复非放舍。是何法也 答曰。自恣是举罪

法。本因夏中举罪令众闹乱。是故亭举夏罢持离听共相举罪忏悔清净。然后

随缘 问曰。何忏悔要待人举 答曰。凡欲出罪。要由先识后方得悔。是须

人举也 问曰。若一住处前后安居人。云何自恣 答曰。四分云。当从上坐

所在处自恣。若但有上坐者应从旧比丘自恣。若但有旧比丘者一从前后安居

人。多者从自恣时有八难。余缘应善知广略自恣。客旧比丘来应更与自恣。

当说戒也。 

三部律明结净地品第七 

四分曰。净地有四种。一檀越。若径菅人僧伽蓝时处分界畔分明请僧来入即

名为净二。亦是俗人造寺。但不处分请僧来入不得径宿。处分从界畔分明得

名为净三。亦是俗人造寺。若半有离障。若多无离障垣墙及堑亦尔。若檀越

自处分。若僧自分处皆名为净四。比丘造寺。请僧来入。四周有垣墙住中。

径久欲作净地时。要须白二羯磨。结此四莫问先结布萨界。但得作净地羯磨

法者。大德僧听。若僧时到僧忍听。僧今某处作净地。白如是。大德僧听。

今结某处作净地。谁诸长老忍。僧结某处作净地者默然。若不忍者便说。僧

已忍。结某处作净地竟。僧忍默然故是事如是持 僧祇檀越有处分净地。若

不处分径宿。要待国土荒坏时。人民散乱。帝王易位亭废二年。然后得处

分。十诵明舍净地。界外界内尽不作净地 问曰。若不立净地。复言舍净

地。诸比丘云净食也 答曰。诸师尽言。十诵舍净地。复言诸俗人终身施主

作檀。檀物意用终身不犯时人尽行此事。如过情所见。此语看文生思义不

熟。所以知然。十诵律前后尽有经文明证。前文云。不听内煮食故。僧坊外

作食故。烟火起多人来索食诸。各各分与僧食少。白佛。佛从今日不听作净



[目录]    6 

地羯磨。若作突吉罗。先作者应舍。后文善诵云。第一卷中佛在毘舍离时。

[饥-几+佥]诸檀越欲与僧食。作是念。若我自舍作食。多知识亲理来皆与分。

若佛听僧坊内我当作。佛言。当听作。多人来索。诸比丘若与则不供。若不

与恐伤害。佛听僧坊内作。内作已诸沙弥薗民先自饱饯。与僧僧食不足。僧

羸厌白佛。佛言。从今如是饿时。若结净地听。大比丘自作自食。从今非饿

时。结净地已。二事应用。谓内煮内宿不应食。律有明文。诸师随忘说。有

四分五分。亦有成证。因饥饿开八事。内煮内宿自煮恶触残宿食不受。或年

丰还制。但末法种种异论。若一向舍净地。此宿食戒即应甄却。此戒犹存

故。应一向舍却。若请俗人作施主。终身听净食。复无律文可依。是故此谓

应行不行不应人行。横生情论。知复奈何 四分曰。树根在不净地。枝叶荫

覆净地。比丘不作意。令草自落者得名为净。树根在净地。果堕不净地。不

径宿实时取者得名为净 四分曰。比丘散种子疑不敢食。佛言。夺易故听

食。若小沙弥举净食。县柱上不及听安机蹬上。大比丘不触。若苏油瓶应使

净人覆。若无人比丘手捉盖县置其上。不得触。僧祇曰。不净地生果菜。使

人知不径宿。得入净厨 四分曰。比丘自残菜果及自触生果。佛言。夺变易

故得名为净。若长足触者不名为净 僧祇曰。日中谷豆欲熟时。比丘入中行

名为触净 四分曰。有三种人不名触净。一者恶故触他净。二者破戒比丘。

三者持戒比丘。误触初二人得罪。要持戒比丘懈怠触是名触净 问曰。僧祇

听净人在先。捉净器。比丘在后捉不犯净。此事云何 答曰。此人思文不

审。所以者何。僧祇明车驾牛时。不名为器。车中安谷米。复驾牛净人先

上。比丘后上。不犯触净中。上坂时车殃断牛出车外尾离车。比丘急下不名

触净。牛尾都离名为触净。非器时复有净人。复得不触净。是器时虽有净人

故名触净 十诵明。净人捉器欲到地。唤比丘言。佐我。佛言。如是畏破器

因缘。得暂佐已更不得触 四分明。有五种净。一水净。二创净。三乌啄

净。四大净。五不中种净。除火净不中种净。余三种不得食。比丘尼残宿食

内煮宿。于大僧是净。大僧残宿内煮内宿。于比丘尼净。侣人持食寄比丘。

比丘共持去时与比丘。比丘得食。 

三部律出僧残罪品第八 

四分曰。持律人有五功德。一戒品坚牢。二善识诸怨于众中决断无畏。三有

疑悔能为开解。四持毘尼。五令法久住 四分曰。犯戒人有五过失。一者或

有比丘身口意业不净。如彼死尸不净。二者或有比丘身口意业不净。恶声流

布。彼死尸气从身而出。破戒比丘亦复如是。三者或有比丘身口意业不净。

诸善比丘畏避。如彼死尸令人恐畏。破戒比丘亦复如是。四者或有比丘身口

意业不净。令善净比丘见之生恶心言。云何乃见如是恶人。如见死尸生大恐

畏。令恶鬼得其便。破戒比丘亦复如是。五者或有比丘身口意业不净。与不

善人共住。如彼死尸处恶狩非人共住。我说此人亦复如是。为犯戒五过失如

彼死尸。四分曰。精有七种。青黄赤白黑酪色酪浆色。更或作头七七四十九

曰僧残。所为出精有十事。为乐故。为好故。乐故。为颜色故。为自胜故。

为福德故。为生天故。为种子故。为施故。自戒力故。出精进故。乃至善道

亦尔。并都有五百五十僧残。所从境界出精有十。内色外色顺水逆水水洒顺

风逆气吹空动身。是十从内色境上出精五百五十句僧残。十种境上亦尔。都

并有五千五百句僧残 僧祇曰。比丘月一日犯僧残覆藏。乃至十日犯十僧残

覆藏。乃至十一日明相出此十罪五十五夜覆藏。应从僧乞十别住十摩那埵十

阿浮呵那亦得。从僧乞五十别住。乃至五十五阿浮呵那 僧祇曰。参差覆

者。比丘月一日犯一罪覆藏。二日发露。二日犯二罪。三日发露。乃至日犯

十罪覆藏。十一日发露。是名五十五僧残。应从乞十别住十摩那埵十阿浮呵

那亦得。从僧乞五十五别住。乃至五十五阿浮呵那亦得。从僧乞五十五别住

一摩那埵一阿浮呵那 四分曰。有比丘犯二僧残罪。发露一罪。覆藏一罪。

罢罢道还受大戒。以先覆藏者后亦覆藏。先发露后亦发露一罪。应从僧乞前

后出处随覆藏曰羯磨一罪直与摩那埵。若持律者欲与人出罪。要当善解罪起

所因。应知罪覆藏不覆藏等。覆不覆等。一名多种别住异。应知前后出家犯

罪覆藏不覆藏。应知覆藏本日治。摩那埵中应知日数与覆藏。应知与随年覆

藏。应知与清净以来覆藏。应知广略覆藏。应知成罪不成。一有心。二动身

弄。三精出。具此三成罪。四人得作别住。别住时界内但使一不失宿。四人

亦得作摩那埵羯磨。但界内要有四人得不失宿。行覆藏者有八事失宿。一往

余寺不白。二出界不白。三客比丘来不白。四寺内余行者不白。五病不遣使

白。六二三比丘同室。七在无比丘处住。八时集非时集不白。是为八事失宿

得突吉罗。摩那埵比丘亦行上八事。应僧中宿日日白为异耳。婆利婆沙者胡

音。秦言不定别住。摩那埵亦是胡音。秦言楷定别住。阿浮呵那亦复是胡

音。秦言出罪下意比丘。应在大比丘下沙弥上坐。不得与大比丘同床坐。除

安物摄供足清净比丘。一切所须浣衣扫地。迎来送去。敷坐洗足。一一不

应。违亦夺三十五事。一不得授人大戒。二不得依止。三不畜沙弥。四不得

授僧差教戒比丘尼。五设差应往。第二五句。一不得作说戒人。二亦不得僧

中问答毘尼。三僧差羯磨人不应作。四僧简集智慧人许。论僧事不在其列。

五僧差信命不应作。第三五句。一不得入聚落。二不应逼暮还。三应亲近比

丘。不应亲外道。四不顺善比丘教。五不作异语。第四五句。一不应犯此

罪。余人亦不应作。二若犯相似若从此生。三若复犯重于此。四不应慊羯磨

人。第五五句。一善比丘为敷坐具不应受。二不应受洗足。三不应受洗足

物。四不应受拭巾革屣。五不授他揩摩。第六五句。一不应举善比丘。二不

应与他忆念作自言。三不应证他事。不应遮布萨自恣。五不应共比丘诤。第

七五句。一应受若比丘礼拜合掌。三问讯。四迎送。五持衣钵此。是三十五

事一一应奉行不得违。比丘犯九十僧残罪。应半月僧中行摩那埵。亦夺三十

五事失宿。除别宿余同大僧 僧祇曰。比丘尼在城邑聚落。二人相去曳手及

犯僧残 四分曰。比丘尼夜宿相及舒手。不及犯僧残 问曰。有人言。行摩

那埵时。共清净比丘同室。此宿事云何 答曰。不应尔。摩那埵比丘亦行别

住。若同室宿不名出罪。常在僧中者。谓界内常有四人。明同室宿 问曰。

有人言。行别住摩那埵。僧中白时得一。众中二三人一时白得成就不 答

曰。不成。同一界内随僧多少皆应尽集。人人不得一时并白。 

三部律杂事品第九 

四分曰。比丘有五德。为僧分粥分物分房卧具却闇尼差次请会差比丘使沙弥

有无之法。入地狱如箭。随爱随瞋随怖随痴不知可分不可分。五德生天如

箭。即幡上句是 十诵有三种大贼。一者有比丘。将百千人破坏城邑聚落杀

取财。是第一大贼。若有比丘。同僧菜果枝叶衣着食噉如自己有。是第二大

贼。若比丘称言得过人法。是第三大贼 四分曰。有比丘盗贼心倒易他物分

夺。佛言。计满五钱犯重。又曰。比丘盗他并得己衣。佛言。他衣犯重。己

衣偷兰 问曰。云何为五钱 答曰。余更无明文。但十诵有明文。五钱者是

大铜钱一枚。铜钱贾直十六小钱。都并有八十小钱。舍戒有二种。一成舍

戒。二不成舍戒。在七众前皆得舍戒。对前人言。我某甲今舍戒作白。依大

德忆念。我是白衣。前人应答言。我忆念汝是白衣。如是舍戒 十诵教戒比

丘尼具十二德。一具持戒。二百五十戒。二者多闻不忘。三者持律广略。四

辩才能说法。五学定。六学戒。七学惠。八除恶邪。九梵行清净。十不污比

丘尼净行。十一忍辱。十二满二十腊 四分明。教戒比丘尼人称其十德。一

戒律具足。二多闻。三诵二部毘尼。四决断无疑。五善能说法。六大姓出

家。七颜貌端正。八勘能为比丘尼说法。九不犯重禁。十满二十[萉-巴+(日

/(句-口+匕))] 僧祇明。教戒比丘尼人有八种事。违则有罪。何者八。一非

时。谓日没至明相出。二非处。谓深屏露现。三过者。十四日十五日。四时

未至者。说戒后二三日。五不和合者。尼众不集。六眷属者。遍教弟子。七

长句说法者。出过偈。八迎教师并供养者。明重法敬人 四分曰。着俗衣外

道衣服不名受具足戒。不自称字不和上字不乞戒。皆不名受具足 僧祇曰。

以和上足十人数不名受具足戒。半覆半露同界曳手不相及不名受具戒。沙弥

盗听戒。若解前后受不得不记。前后得与受戒。众僧有罪 四分曰。有七事

失依止。何者七。一决意出界。二见本和上。三被呵啧。四上戒场上。五离

宿。六和上目下。七满五[萉-巴+(日/(句-口+匕))]愚痴者。尽寿不离依止 僧

祇曰。百[萉-巴+(日/(句-口+匕))]愚痴比丘应依止十[萉-巴+(日/(句-口+匕))]有

智比丘。供给如师。晨起问讯。与出大小行器唾盋。举置常处。与杨枝。扫

地迎食。染衣熏钵。尽应供给。唯除礼拜案摩 十诵明。越次请计满五钱犯

重。假称他名犯忘语罪。取物计满五钱犯重 四分曰。弟子无渐无愧。与人

为友难与语。好往尼坊。和上阿阇梨应以五事呵啧。一汝去莫入我房。三汝

莫为我作使。四汝莫至我所。五我不与汝语。僧祇曰。五种人不得安居衣。

被举罢道死破安居不嘱授 四分曰。自有罪不应受他忏悔。不得从有罪人忏

悔。要清净比丘边忏悔。一住处一切僧有罪不得相向忏悔。当差二三人诣清

净比丘所。还来本处受余比丘忏悔。不听说戒 僧祇曰。欲与人作和上。要

备十德。一持戒。二多闻。三毘尼。四学戒。五学定。六学惠。七自能出罪

使出罪。八能看病使人看病。九弟子自有梵行难。能自送使人送脱难。十[萉-

巴+(日/(句-口+匕))] 僧祇曰。和上阿阇利有过。弟子应软语谏言。师不应作

如是事。若言我更不作者善。若言止止。我当教汝返教我者。若和上应舍远

去。若依止师应离宿。四分曰。有五德者。一知时以非时。二知真实不以虚

忘。三利益不以损减。四柔软不以麁犷。五慈心不以瞋恚 僧祇曰。和上阿

阇利共弟子语应报答。不答突吉罗。一切事法当作。除唤女来持酒来不语无

罪 僧祇曰。弟子欲远行。在先一月半月应白师。师看如法听去。非法应

遮。临去白者得罪 僧祇曰。五法成就请依止师。一爱念。二供敬。三惭。

四愧。五乐近住 僧祇曰。有四种师。不须问而去。苦住乐住不问而去者。

无法无依食。须问而者无法有衣食。苦住者有法无衣食。乐住者有法有衣

食。下二种师尽寿不得离 四分曰。有五种阿阇利。一依止衣。二羯磨。三

威仪。四受法。五十戒。有二种和上。一十戒。二大戒 僧祇曰。弟子应一

日三请教戒三问讯师所。偏露有肩。脱革屣。胡跪合掌。宿宿不审。弟子某

甲请教戒。中时向暮亦尔。不者犯突吉罗。一切作事别白 僧祇曰。和上阿

阇利应教弟子。广略也。广者。说五句轻重阿毘昙。略者。当言谨莫放逸。

弟子言。顶载持。不者突吉罗 僧祇曰。有八种遮法。一自恣足。二少欲

足。三秽法足。四杂足。五曲足。六不便足。七亭住足。八自己足 僧祇

曰。顺心破六种犯偷兰遮。破钵破三依破塔僧房破僧界 四分曰。众多痴比

丘共集一处住。有客比丘来至。能说法持律坐禅。能说契经义。诸比丘闻。

当半由旬迎送承事。瞻视安处。洗浴给其所须饮食。若不尔者突吉罗 僧祇

曰。三举人死取其眠床。以尸着上衣钵系咽曳床而出。作是言。众僧事净不

得分其衣钵。有浴持来得分 四分曰。众多痴比丘依能诵戒者。夏安居中间

诵戒死。若后安居来过举。众移就知法更结安居。已过知法难屈不得移处。

若远应受往彼令学诵一遍。还来本处。并使一人诵 僧祇曰。众僧因地一切

重物。僧虽和合不得借人私用。不得买去。正使一切僧和合尽得突吉罗。若

有留难。使白衣知者无罪 僧祇曰。有五种净。何是。一制限净。一方住处

如法作制。与教相应。二方法净者。国土尔。三戒行净者。持戒比丘所行不

违。四大教四长老净者。明大德人所行与四大相应便舍。五风诤者。如本俗

人时。饮酒非时食行淫。是俗人净。出家人不净 问曰。云何名为四大教 

答曰。四大教者佛所说圣所行。多知比丘所说长老比丘所。是谓四大教 问

曰。一方住处众僧和合作三日制。客比丘来食不过限为知法不 答曰。非

法。所以者何。若是常住僧食四方僧共有。若和合作制一切僧得偷兰遮罪。

若是私食作制一切僧突吉罗。以悭贪故 僧祇曰。非法眠有四种。一者阿修

罗眠。仰卧是。二伏地眠者。饿鬼眠。三左胁眠。贪欲人也。如法卧者。师

子王右胁卧。两脚相累。合口舌柱上齿。右手支头。左手顺身上。不舍念惠

思惟明相 僧祇曰。十二事不作礼。一在塔像前。二饮食时。三作事时。四

瀑洗油涂时。五读诵时。六不着三衣时。七大小便时。八经行时。上下阁

时。九授经。十共诤时。十一洗钵时。十二着药时。皆不应作礼。受礼时不

应如恶羊不语。当共相问讯。少病小恼安乐不。如来在世为五事利益。五日

一行僧房。一者我诸弟子不着有为事不。二不乐着世俗。言论无益语不。三

不着睡眠。妨行道不。四为看病比丘故。五为新受戒比丘。见如来威仪发欢

喜故。经行有五事。一好堪远行。二能思惟。三少病。四稍钦。五得定久

住。 

三部律亡比丘衣物品第十 

四分曰。比丘重物者。薗田果树别房及别物事舆。净人绳床大床坐蓐大小

枕。氍数广三肘长五肘毛长三指。铜瓫釜镬灯台瀑灌锡杖扇。铁作器陶作器

竹作器皮作器。斧凿上来所明尽重物。应入四方僧。轻物者。剃刀衣钵坐具

针筒。俱耶罗器现前僧应分 四分曰。有比丘游行。行至无僧住处村命过。

所有衣钵檀越应赏。若出家五种。先住者应与。若无出家人住者应入随近僧 

四分曰。舍卫国多知识比丘。命过有多三衣。诸比丘不知。何者三衣与看病

人。佛言。亡命常所爱持者与。时有比丘小小看病。或一扶起或一卧。或与

杨枝或与取水取病人衣钵。佛言。不应小小看病便取病人衣钵。从今已往。

要具五德。何者为五。一知病人可食不可食能与。二者不恶贱病人小便唾

吐。三者慈愍心不为衣食。四者能经理病人汤药。乃至差若死。五者能为病

人随顺说法令病欢喜。己身于善法增益。具此五德应取病人衣。无五德者不

应取 四分曰。右多知识比丘命过。右多三衣不知受何者衣。不得与看病

人。佛言。能极上看病与上三衣。中看病与中三衣。下看病者与下三衣 四

分曰。有负债比丘命过。不知谁偿。佛言。听持亡人长衣偿。若无长衣卖三

衣偿。余者与看病人 四分曰。病人临终时嘱授言。我此物与法与僧与塔与

人。若死后当与。若不死还我。诸比丘疑不知云何。白佛。佛言。不成嘱

授。现前僧应分 问曰。如是嘱授言。死后与何故不成 答曰。身死之后无

半钱之分。此理应嘱授众僧故不成也 问曰。云何不成嘱授 答曰。此人若

言生死决定与者。是名嘱授成就 问曰。此人决定嘱授已后。若还取者当云

何 答曰。决定已不应还取。何以故。定嘱他故。还取者计钱犯重 僧祇

曰。病比丘语看病人。看我当与三衣钵。病人无常。比丘白佛。佛言。未与

便死者不应得 僧祇曰。病比丘语看病言。看我与汝衣钵。即便三命。与受

已还置病人边无常。佛言。说净者应得。不说净者不应得。应入僧分 僧祇

曰。有四种人。看病不得病人衣钵。一暂作不作。二僧差作。三乐福德作。

四邪命作悕忘心故。云何为得饶益心。病者差下至燃一小灯燃。慈心利益故

应得 僧祇曰。值羯磨不值死。但羯磨值死。上二人应得。值死不值羯磨不

应得 僧祇曰。为病人求医药为塔事去。应与分 问曰。与看病人受已还置

病人边。何故不得 答曰。若得衣说净者。定嘱己故应得。受已还置病人者

有两心故。若欲还主死则便取是故不 问曰。为塔事僧事得亡人物者。但言

本寺亦论异处 答曰。律文不判。彼此随意。消息异处义宽应在本寺 十诵

曰。比丘轻重物者。铜鉼香炉。二升以上是重物。二升以下是轻物。一铁器

木作器陶作器竹作器。皆二升以上是重物。皮囊五升角五升是重。余者同于

四分 十诵曰。亡比丘出息物在异处。保人在异处。比丘在异处。券在异

处。比丘在异处命过。通本寺五处。共诤白佛。佛言。保人处僧应分。若无

保人及券物处僧应分。本寺死处二俱不得 十诵曰。有比丘寄人物。受寄者

转余。人物主命过。通寺三处共诤。佛言。物受寄处僧应分 十诵曰。有比

丘寄物在异处。比丘在处命过。通本寺三处共诤。佛言。寄物处僧应分。死

处本寺二俱不得 十诵曰。沙弥命过。所有衣钵现前僧羯磨应分。上下衣与

看病人 僧祇曰。沙弥命过。所有衣钵应入和上尼命过。轻重之物与大僧。

同故不出也 问曰。十诵言曰。沙弥命过衣物入僧。僧祇曰。入和上。何者

是 答曰。圣意难解。而比丘命过。沙弥亦得衣物。若入和上沙弥不应得

分。至时随情消息 问曰。若病人嘱授不成。后人持死人物造斋福是如法不 

答曰。非法。所以者何。若嘱授不成。犹是僧物。若用作斋福。同心者皆犯

偷兰遮罪。若此物守护人不与。强以力取计钱犯重 问曰。命过时亦不嘱

授。后人以轻重等物。为作斋福及作经像。此事云何 答曰。无守护。一切

皆得偷兰遮罪 问曰。亡人重物众僧和合与彼此。俱犯偷兰遮 问曰。亡人

物理属众僧。何须看病人僧中三舍 答曰。亡人衣物理属众僧。但看病人僧

守护此物。今明舍者令众僧普知 问曰。亡人物若理属众僧。何故羯磨与一

人。然后得分 答曰。亡人物属四分众僧。难集不可得分。圣教开通从羯磨

一人为主。主若与僧然后得分。 

三部律明四方僧物品第十一 

四分曰。四方僧重物者。薗田果树。僧伽蓝物。房舍中物。林蹹卧蓐釜镬灯

台。一切铁作器。木作器。陶作器。净人畜铜瓶香炉澡灌杖扇。一切属四方

僧物。皆名为重。无和合用买卖不成买卖偷兰遮罪。华等得上佛。果现在僧

得食。枝叶得用 十诵曰。树木堪作棵椽床蹹名为重物。无和合用。假使三

千大千世界众僧尽集。和合乞人与用及入私已偷兰遮罪 问曰。何故名四方

僧。不云十方僧物也 答曰。一世界中上下无僧。然十方语宽通摄四维。是

以但论四方。若言十方亦复无妨 问曰。何故名常住僧物 答曰。常住僧物

者。常在此处不可移动。四方僧来至此处受用。从物立名。故言常住僧物 

问曰。云何复名招提僧物 答曰。若俗人以地别施。现在僧有造私房。四方

僧来无安置处。有人就此私地中为四方僧起房舍供给。所须此房能招致四方

僧来集此房。故名招提僧房 问曰。云何名僧祇物。何故复名僧鬘物 答

曰。僧祇物名大众共物故曰僧祇也。僧鬘者取僧薗中华作鬘 贸物从鬘得故

名鬘物 问曰。上来虽明用僧重物得偷兰遮。其义未了。四方众僧非一。谁

边得罪 答曰。于四方众僧。上至罗汉下至沙弥。一人边得偷兰遮罪。除过

去未来四方 四分曰。若俗人物立寺时。所有薗地房舍应教言。施佛及四方

僧者。后得随意处分。若但言佛僧不得。若但言他僧不得佛用 僧祇曰。僧

田地不得借人。私用贩卖正从和合比犯突吉罗。此地若留难。时人净知买无

罪 僧祇曰。就僧地中种菓树听取。一熟后即入僧。种叶一煎种爪捺与。播

熟听取 僧祇曰。初起僧房僧伽蓝时。先留好地作塔。不得在南。不得在

西。僧地水不得入佛地。佛地水不得流入僧地 僧祇曰。佛地中掘得金银七

宝。即入佛用。僧地中掘得宝物。即入僧 僧祇曰。佛薗中种树花菓。檀越

言。花上佛。果与僧食。应随主语。花多买取得然灯。买香供养佛。得治塔

地 僧祇曰。佛地水不得浣衣。洗浴洗手洗面洗钵。若水流出得用无罪。 

三部律明衣物品第十二 

四分曰。佛听刀截沙门衣。不为恐贼所利故名佛听割截欝多罗僧僧伽利要却

剌安陀会。随意作僧伽利。下至九条。上至二十九条。欝多罗僧七条安陀会

五条三衣皆细条。不安细条入村二突吉罗。若新初作一重安陀会。二重欝多

僧。三重僧伽利 僧祇曰。三衣法者。安陀会一长一短七条至十三条。两长

一短及至九条亦尔 四分曰。施有二种。一施比丘僧。二比丘尼僧。三施二

部僧。四施四方僧。五施界内僧。六施同羯磨僧。七施众多僧。八施一人。

四分曰。二比丘取粪扫衣。遥见一人占言。我许二人俱走往取共诤。佛言。

粪扫衣无主应共分 四分曰。有比丘。求粪扫衣。遥见粪扫衣。一人占言。

此是我许。第二往取共诤。佛言。粪扫衣无主属。先取者随先要共分 四分

曰。众多比丘要取粪扫衣。有比丘得好衣。自入余比丘共诤。佛言共分 问

曰。有人言。尼萨耆衣僧中舍竟。三衣六物即日还。余物径宿方还。是事云

何 答曰。僧祇云。三衣六物。若受持过十日犯长。亦应径宿方还。即日归

者。即相染故犯舍堕 问曰。舍堕衣物得受作三衣不 答曰。四分明。舍堕

物不得受作三衣 四分曰。比丘此处安居。有缘往彼处住。不知何处取安居

物。佛言。听住日多处。取二处等住者。应各取半 四分一比丘夏安居。大

德僧夏安居衣物。佛言。应作心念口言。此是我许。若受不受余比丘来皆无

分也 僧祇曰。僧犯尼萨耆僧不犯萨耆。不犯者众僧得物未分。虽径十日不

犯尼萨耆。若得物以径分竟。不说净过十日犯尼萨耆。舍堕财有具八罪。何

者八。一舍堕衣边有波逸提罪。即覆藏此罪得突吉罗。持舍堕衣物与用怀尽

余波逸提罪。即覆藏此罪复得突吉罗。持舍堕衣物不与用犯突吉罗。即覆藏

此罪复得突吉罗。受用舍堕衣物犯突吉罗。即覆藏此罪突吉罗 四分曰。明

贩买财。不待买卖方犯。一往买亦一往犯。一往买亦犯尼萨耆 僧祇十诵若

作知净语买卖方犯。若不知净语亦一往犯。若默然持去。不作知净语亦犯尼

萨耆。初中后但一时作知净语犯尼萨耆得二突吉罗 十诵明。从非亲里居士

乞缕为织。限至一两犯突吉罗。若为缝衣乞缕限至十六两犯突吉罗。一切俗

衣作而不着突吉罗。着着受用突吉罗 四分曰。不听头若患头冷痛。听作慎

裹缠手衣。不听着受功德衣。得五事放舍。得数数食别众食。畜长财离衣。

宿不白同情。有五种衣。不任受作功德衣。现相得谄得邪命得激发得。曾舍

堕说净是为五。若得衣财不径宿。即曰还受功德衣时。在宅手内言。得相了

宗。功德衣人说言。此衣众僧当受作功德衣。今受作功德衣。已受作功德。

三说竟。受衣人应答曰。言受者已善受。此中名称功德属我宗。衣人答言。

尔八因缘舍功德衣。出去舍衣。竟舍亭舍望断舍闻舍非时舍和合舍失衣竟

舍。 

三部律教戒比丘尼品第十三 

四分曰。比丘尼于半月半月尽比丘尼僧应白二羯磨。差知法比丘尼。二人为

伴。往大僧寺内。不得嘱授。上坐下坐客比丘愚痴比丘应嘱中坐。知法比丘

尼应胡跪合掌言。大德忆念。我比丘尼某甲。众僧和合。礼大僧足。求请教

受人。如是三说。说已比丘尼应还寺。各自说戒时。受比丘尼嘱授人应起白

僧言。大德僧听。比丘尼某甲。众和合礼僧足。求请教授人。如是三说。说

已应住上坐前立。上坐应问言。比丘尼云何请为僧次请别请。应随尼语差。

内备十德者为教授比丘尼人。十德如上杂品中说。过说戒已至明日。比丘尼

应住大僧寺内。至光嘱授人边问言。大德得教授人不。若言得应是谁问已。

应至教授师所问言。大德欲教授比丘尼。几日当住。除前三后二中间十日。

随用一日。至其日比丘不往突吉罗。比丘尼不迎突吉罗。至教授日比丘尼应

出本寺。半由旬迎教授师。为持衣钵。供给所须辨种种粥。涂足油至尼寺内

为洗浴。然后为敷法坐。集比丘尼僧为说八敬。法文定容异语。说八敬已更

随宜说法。此是广具足教戒法。比丘尼应当修行。顺具毘尼 僧祇曰。教戒

比丘尼有二种。一明广教戒。同于四分二种。明略说教戒。往大僧寺内如上

不得嘱授。上坐乃至客比丘亦半月月尽。比丘尼僧白二羯磨。差知法比丘

尼。二人为伴。往大僧寺内如上不得嘱授。已大僧说戒时。受至客比丘还嘱

授中坐。知法如上嘱授。已大僧说戒时。受嘱授人应起白僧如上。白已往上

坐前立。上坐问言。比丘尼云何请如上。若言随僧处分。上坐应使受嘱授人

顺行问。谁能教授比丘尼。若无能者上坐应语受嘱授人言。明日比丘尼若来

应答言。众僧有教时。此中无有教比丘尼人。语比丘尼。众谨慎莫放逸。比

丘尼过说戒已。应来至大僧寺内。至先嘱授人所问。大德得教授人不。受嘱

授人应言。不得。然大僧有教如上说。比丘尼还往寺内。集尼僧已语言。僧

有教时。此众中无有教戒比丘尼人。语比丘尼僧。谨慎莫放逸。应言顶载

持。除此二种教戒。余尽不成 问曰。比丘尼来至大僧寺内。请教授时。受

嘱授人即自答言。时此众中无教授尼人。语尼。众谨慎莫放逸。此成教授不 

答曰。不成。所以者何。本以女人少智。于半月月尽僧中差遣有德人。往尼

寺内说法教授。此受嘱授人既非教师。又承僧命。云何辄自答也。是故不成

失法得罪。若众中都无教戒尼人者。当依略教法。若法众不和合。应遣使问

讯。大僧比丘僧不知尼亦应问讯。若二众和合者应教戒。不者越敬得罪。 

三部律月半月尽忏悔品第十四 

凡欲忏悔者。应知轻知重。知犯知不犯。知可忏悔罪不可忏悔罪。或有罪僧

中忏悔。或有罪亦僧中忏悔。或有罪亦僧中忏悔。或有罪对手三说忏悔。或

有罪对一人说忏悔。或有罪心念忏悔。知有余知无余。知作而犯戒是重。知

止而犯戒是轻。善识罪名罪种。知罪有无。若众说戒时问。是中清净不自知

有罪。不向人说。不心念发露。此犯默妄语突吉罗。应对手一说法。忏者应

具五法。偏露右肩。脱草屣。胡跪合掌。若上坐应礼足。说罪名罪种。大德

一心念。我比丘某甲。于说戒时自知有罪。覆藏于戒序中犯默然妄语突吉

罗。今向大德发露忏悔。忏悔即安乐。忆念犯发露知而不覆藏。大德忆念。

我戒身具足清净布萨。上坐应呵啧言。长老从今以往。当自啧心生厌离。后

更莫复犯。答言。尔上坐在下坐前。当具四法。遍露右肩。脱革屣。胡跪合

掌。说罪名罪种。忏法如上。下坐应呵啧上坐言。大德当改悔生厌离心。答

言。尔何等四事边罪。起心欲盗淫欺杀生。不破威仪还得正心犯突吉罗。应

对手一说悔如上。若破威仪乃至动五钱物不离本处犯重偷兰遮。界内僧尽

集。八人以上得忏。若非道假作道相。杀非人欺非人犯轻偷兰遮。四人得

悔。何等十三边。若起心欲出不净。不破威仪得心还正犯突吉罗。应对手一

说悔如上。余戒亦尔。若破威仪已作缘差不威犯重偷兰。四人已上得悔。染

心触女人麁厚衣摩触男子自摩触己身自触女色及听音声皆犯突吉罗。对手一

说悔法如上。若是重罪发露。长老一心念。我某甲犯罪。今向长老发露。后

当僧中如法悔。若犯三十事。当舍如法忏悔。三十九十一百二十戒。皆对手

忏悔。四提舍尼。对手一说忏悔。众学啧心得灭。上来所明忏悔大格也。若

有罪作无罪忏悔。若无罪作有罪忏悔。若轻罪作重罪忏悔。若重罪作轻罪忏

悔。皆不成忏。失法得突吉罗罪。 

三部律轻重不同会通品第十五 

问曰。如来何故制此五部戒律轻重不同。使诸弟子互生是非 答曰。如来为

诸弟子得利益故制一部戒律。尚无三名。何况五也。佛埿洹后。优波离与五

百罗汉初集律时号八十诵。是以后过百余年。时人异见不同。即分张律以为

五部。各抄略前后隐显异名。安置己典致令多相殊别名。名相虽殊理通为一 

问曰。僧祇明。烧理怀色越毘尼。十诵偷兰四分犯重。云何为一 答曰。是

三本是一戒。僧祇明恶不论损财。是故重犯轻。十诵明其损财方便故犯偷

兰。四分明损财满处。是故犯重亦可。僧祇明其始心处。四分论其终处。三

部理同。但各遍明有异 问曰。僧祇明三宝物互用犯重。四分明偷兰。云何

名一 答曰。僧祇明守护人边犯重。四分明佛于物无我所心。此物无守护故

但犯偷兰。以四方僧物一人边计钱难满故得偷兰。四分若有守护则犯重无

差。僧祇若无守护亦犯偷兰。是故二部得名一也 问曰。何故恶性一戒独分

为三。余戒不尔 答曰。本集律者。观望戒犯之者多故具列。阙恶一戒犯之

者多故分之为三。欲使知者寻求通文旨。愚人坚执。彼此有失 问曰。有人

言。随所受戒当复修行。不应五通用 答曰所说不然。何以故本一部戒律名

八十诵。轻重相顺。文义具足。时人分此八十诵以为五部。致令轻重相违。

文义不具。若衣一部不犯。于余部犯者故破戒。若于五部中悉无违犯乃名持

戒。是故应当具行。不宜偏执 问曰。有人言。持戒务急。断事务缓。何者

是也 答曰。二俱不然。何以故。若急过分人不能行。则断圣种。缓则易

行。毁灭正法。若人能依五部律文。随顺修行。不增不减。当知是人能护佛

法。自利利人。是真佛子 十诵四分明。盗经犯重。盗像偷兰。何故尔也 

答曰。此互明不同。经有守护。计纸默犯重。像无守护。但犯偷兰。若经无

守护像有守护亦尔 问曰。何故淫欺二。教他作但犯偷兰。自作犯重。杀盗

二戒。自作教他彼此同犯 答曰。杀盗二戒具三义。彼此俱犯。何等为三。

一者损境。二者畅情。三分利。淫欺二戒无此三义。但他为恶。是以得轻 

问曰。何故淫之一戒在三道中犯人非人畜生。下之三戒但人道中犯 答曰。

淫为畅情不为损境。是故但畅情得与情境便犯。其重不问前境贵之以贱。杀

盗二戒为损境故。逐其贵贱。天地之性人最为贵。故在人道中犯。妄语正欲

表己。所得人能行其善恶。又是可诳。是故诳人犯重 问曰。四分云。比丘

依刑势市买欺诳言辞辨说取得财物犯重。此事云何 答曰。此三种取义同劫

盗。违理无差。是故犯重。有三种夺衣。瞋心夺衣尼萨耆。折伏夺衣者。为

令前人改恶从善。然后还归。是故无罪。根本夺衣犯重。明此人先无言决

意。与他衣后瞋还夺。作不还意入手犯重。饮酒非时食行淫取事不取心。余

取事亦取心。比丘失物时作是念言。后见便取。取者无罪。若作失心后不得

取。若取即是贼复劫贼。比丘尼入波罗夷。初四与大僧同。后四不同尼。十

九僧残七戒与大僧同。十二戒不同。三十尼萨耆。十八戒与大僧同。十二戒

不同。僧祇明比丘尼百四十二波逸提。七十戒与大僧同。余者不同。四提舍

尼与比丘不同。众学与大僧同。七灭与大僧同。初淫戒在王舍城。因迦兰陀

子须提那与故二犯淫故制。第二盗戒因檀腻迦比丘盗洴沙王材木故制。第三

杀戒因婆裘薗中比相杀害故制。第四妄语戒毘舍离夏安居比丘制。第二篇僧

残。初戒在舍卫国。因迦陀夷制。媒嫁亦舍卫国因迦罗比丘制。二房因旷野

比丘制。二谤在王舍城。因慈地比丘谤婆摩罗子故制。如是次第乃至七灭诤

应广列。文烦故不出。 

三部律事七灭诤品第十六 

四分曰。比丘行来入出如善比丘不乃至不出罪。时人所不知既出其罪。方知

比丘中秕[卄/告]秽恶。既知已应和合。为作灭傧除之。譬如为人须木作井

栏。从城中出手持利斧。往彼林中遍叩诸树。若是实中者。其声真实。若空

中者其声虚。而彼空树根茎枝叶。如真实者不异。至于叩时。故知内空。既

知内空。即便斫伐。截落枝叶先去麁朴。然后釿刬细治内外俱净以作井栏。

罪时人所不知。既出其罪。方知沙门中垢秽稊稗如空树。若知己即应和合作

灭傧。何以故。恐妨善比丘故 四分曰。有四种断事人者。比丘多闻无惭在

僧中言说断事。僧应种种苦切呵啧。令无惭者不复更尔。第二断事。比丘多

闻无惭愧在僧中。说言断事。僧应种种苦切呵啧。令无惭者更不复尔。三断

事。比丘有惭多闻僧中断事。僧不应呵责。应佐助开示。令彼有惭人。于僧

中说言断事。断比丘有惭多闻。在于僧中断事。不应呵啧。听彼说已应赞

言。善哉令惭者。后僧中说言断事 四分曰。五种平等断事人。有人身不作

口不作。有人口不作身作。有人身口俱作。有人身口俱不作。人不爱不恚不

怖不痴。第五人最上犹如提故 四分曰。平等断事人有十德。何者十。一持

戒清净。二具足多闻。三诵二部毘尼极利。广解其义。四善巧语言辞辨了

了。五堪能问答令彼欢欣。六诤事起能灭。七不爱。八不瞋。九不怖。十

痴。有此十法应差别处断事比丘中有不诵戒不知戒毘尼。使舍于正义作非法

语。僧应作白羯磨。遣此比丘出断事。比丘中有诵戒不知戒毘尼。舍于口义

说许文。僧作白。遣此比丘出。若断事比丘中有法师在坐。舍于正义以言辞

力强说僧应作白。遣此法师出。若断事比丘诵戒诵毘尼。顺正义僧应佐助。

比丘比丘尼有七种。现在前毘尼。忆念毘尼。不痴毘尼。多语毘尼。罪处所

毘尼。自言治毘尼。草布地毘尼。复有七种羯磨。呵啧羯磨。傧羯磨。依止

羯磨。遮不至白衣家羯磨。不见罪羯磨。不忏悔羯磨。恶见不舍羯磨。有三

种羯磨摄一切羯磨。所谓单白羯磨。白二羯磨。白四羯磨。有四种诤。一言

诤。二觅诤。三犯诤。四事诤。因言平理而生诤者是言语也。觅诤内有五

法。而有三根觅罪。而举因举罪生诤故曰觅诤。犯诤者僧为他判罪重。不定

而生诤者是事也。言诤中事作。觅诤中事作。犯诤中事作。言诤羯磨。而生

诤者故曰事诤。言诤根者。以贪瞋痴为根。无贪无瞋无痴为根。人为根。僧

根根界为根。十八破僧为根。犯诤虽三善根为根。余者同常言诤。是善不

善。言言诤。以毘尼灭现前毘尼。多人语毘尼灭有三种。现前人。现前法。

现前毘尼。现前五种。现前有三种同上。僧现前。界现前。三种 种现前。

不能灭者应用多人语毘尼灭。内有五德者僧差行。舍罗应作二种舍罗。一完

二破。一黑二白。有五德者不随受不。不随瞋。不随怖。不随痴知可行不可

行。舍罗有三种。一显露。二覆藏。三耳语。若知上坐和上阿阇利住如法语

显露行舍罗。若上坐和上阿阇利住如法语。应覆藏行舍人。若人若不知众中

如法语人多非法语。人多者应耳语。行舍罗。从如法语人。多应灭诤也。觅

诤应以四毘尼。忆念毘尼。灭不痴毘尼。罪处所毘尼灭。若清净比丘为他所

谤。应以二毘尼灭。现前毘尼忆念毘尼灭。若比丘痴诳时多犯禁戒。痴诳心

乱为他难。话僧应作不痴。毘尼灭如像力。释子好论义。违返前后僧。应与

罪处所毘尼。忆念毘尼不痴毘尼。守护清净比丘犯诤。以三毘尼灭。现前毘

尼。自持草布地毘尼灭诤。灭诤者不说罪名罪种。妙草布地。不问纵横。但

遮尘十。而草地者二众各相向。乞欢欣便止更无所说事诤。以七毘尼灭举罪

人。要内备五德如上杂品说。举罪时白。上坐中坐皆听。可者应白。所举人

听者得举。若举他罪比丘内无五德者僧应以五事呵啧。所举人应以五事慰

喻。若举他比丘内备五德者。应以五事称赞。若无五德所举人应以五事呵

啧。四分许断事人有二十二种德行。何者是。一具持二百五十戒。二多闻。

三能善解阿毘昙。四善解毘尼。五不与人诤。亦不坚柱此事。六应呵啧应教

然后柱。七应灭傧后柱。八不爱。九不恚。十不怖。十一不痴。十二不受此

部饮食。十三不受彼复饮食。十四不受此复衣钵针筒。十六不供给此部。十

七不供给彼复。十八不共此部入村。二十不与作期。二十一亦不至彼部。二

十二后来后坐。若有比丘具此二十二德者。应在僧中如法断事。有人偏心断

事入地狱。如射箭。有人平等心断事生天。如射箭。是故未世来比丘比丘

尼。若为他断事。应当教令平等。勿以偏心获重罪。殃招旷劫。若比丘比丘

尼欲得自利及利他。人善知法相无府疑。细常为五众而作师道者。当受持读

诵书写此三部。要为人演说。分布天下。咸使闻知。 

菩萨说净文 长老忆念。我某甲仰白诸佛菩萨。愿诸佛菩萨为我作清净施

主。诸佛菩萨于众生边无有不舍之物。我若用时听随我用。如是三说。上明

舍净地。意谓谬僻。但见前不见后。今故具注诸律明文。悕后知者详而不误 

问曰。若不立净地。复言立净地。诸比丘云何得净食 答曰。诸师尽言诵舍

净地。复言请俗人终身施主作檀越物得。意用终身。不犯时人尽行此事。如

愚情所见。此语看文不熟。所以然。十诵律前后尽律文明证。前文云。不听

内煮食故。僧妨水作食故。烟火起多人来索食。诸比丘各各分与。僧食少白

佛。佛言。从今日不听作净地羯磨。若作突吉罗。先作应舍。后文善诵云。

第一卷中佛在毘舍离时。[饥-几+佥]诸檀越欲与僧食作念。若我自舍作食多知

识亲理皆与分。若佛听僧坊内作食。我当作。佛言。听作多人来索。诸比丘

若与则失。若不与恐伤害。佛言。听僧坊内作。作已诸沙弥薗民先自饱。残

与僧。僧食不足。僧羸瘦白佛。佛言。从今如是饥饿时。若结净地。若不结

净地听大比丘自作自食。从今非饿时结净。以二事应用。谓内景内宿不应

食。律有此明文。诸师随情妄说。有分四分五分。亦有成证。因饥饿开八

事。内景内宿自恶触残宿不受食戒。年丰还开制。但来法种种异论。若一向

舍净地此残宿戒。即应甄却。此戒五部律犹存。故不应一向舍却。若请俗人

终身施主复无律文可依。是故此可谓应行不行。应行而行横生情论。知复奈

何。 

三部律抄一卷 

二年八月三日写讫旷许 

